ບົດ​ປາ​ໄສ ຂອງ​ເລຂາທິການ​ໃຫຍ່ ຫງວຽນ​ ຝູ ຈ້ອງ ຢູ່​ກອງ​ປະ​ຊຸມ​ສຸດ​ຍອດ
​ລະຫວ່າງ​ພັກ​ກອມ​ມູນິດ​ຈີນ​ກັບ​ບັນດາ​ພັກ​ການ​ເມືອງ​ໃນ​ໂລກ
(19​ໂມງ 30 ນາ​ທິ, ວັນ​ອັງ​ຄານ, ວັນ​ທີ 06 ກໍລະກົດ ປີ 2021)

ຮຽນ​ສະຫາຍ ສື​ຈີນຜີງ, ​ເລຂາທິ​ການ​ໃຫຍ່​ຄະນະ​ບໍລິຫານ​ງານ​ສູນກາງພັກ​ກອມ​ມູນິດຈີນ, ປະທານ​ປະ​ເທດ​ແຫ່ງສາທາລະນະ​ປະຊາຊົນ​ຈີນ,

ຮຽນ​ບັນດາ​ທ່ານ​ແຂກ​ທີ່​ມີ​ກຽດ​ຂອງບັນດາ​ພັກ​ການ​ເມືອງ ​ແລະ​ການຈັດ​ຕັ້ງ​ໃນ​ໂລກ,

ຂ້າພະ​ເຈົ້າ​ສະ​ແດງ​ຄວາມ​ດີ​ອົກ​ດີ​ໃຈ​ໄດ້​ເຂົ້າ​ຮ່ວມ​ກອງ​ປະ​ຊຸມ​ສຸດ​ຍອດ​ລະ​ຫວ່າງ​ພັກກອມ​ມູນິດຈີນກັບ​ບັນດາ​ພັກ​ການ​ເມືອງ​ໃນ​ໂລກ ​ເນື່ອງ​​ໃນ​ວັນ​ສະ​ເຫຼີມສະຫຼອງວັນ​ສ້າງ​ຕັ້ງພັກ​ກອມ​ມູນິດ​  ຈີ​ນ ຄົບຮອບ 100 ປີ. ຕາງໜ້າ​ພັກ, ລັດ ​ແລະ​ປະຊາຊົນ​ຫວຽດນາມ, ຂ້າພະ​ເຈົ້າ​ຂໍ​ຝາກ​ຄຳ​ອວຍພອນ​ຢ່າງສຸດ​ອົກ​ສຸດ​​ໃຈ​ມາ​ຍັງ​ພັກ, ລັດ ​ແລະ​ປະຊາ​ຊົນ​ຈີນ ​ແລະ​ກ່າວຄຳ​ສະບາຍດີ​ມາ​ຍັງ​ບັນດາ​ທ່ານ​ທີ່​ເຂົ້າ​ຮ່ວມ​ກອງປະ​ຊຸມ.

​
​ໃນ 100 ປີຜ່ານມາ, ພັກ​ກອມ​ມູນິດຈີນ ​ໄດ້​ນຳ​ພາ​ປະຊາຊົນ​ຈີນ​ຍາດ​ໄດ້​ບັນດາ​ຜົນສຳ​ເລັດ​ອັນ​​ໃຫຍ່​ຫຼວງ, ຖື​ລັກສະນະ​ປະຫວັດສາດ ​ແລະ​ຫຼາຍ​ຜົນສຳ​ເລ​ັດ​​ຫຼາຍ​ຢ່າງ​ທີ່ໄດ້​ວົງ​ຄະນາ​ຍາດ​ສາກົນ​ຖື​​ເປັນສຳຄັນ. ພວກ​ຂ້າ​ພະ​ເຈົ້າ ອວຍພອນ​ໄຊ​ມາ​ຍັງ​ພັກ​ກອ​ມມູນິດ​ ​ແລະ​ປະຊາຊົນ​ຈີນ​ຕໍ່​ບັນດາ​ຜົນ​ສຳ​ເລັດ​ນັ້ນ ​ແລະ​ເຊື່ອ​ໝັ້ນ​ວ່າ, ພາຍ​ໃຕ້ການ​ນຳພາ​ຂອງ​ພັກ​ກອມ​ມູນ​ິດ​ຈີນ​ ​ໂດຍ​ເລຂາທິການ​ໃຫຍ່, ປະທານ​ປະ​ເທດ​ ສື​ຈີນ​ຜີ​ງ ​ແມ່ນ​ແກ່ນ​ນຳ, ​ປະຊາຊົນ​ຈີນ​ຈະ​ສືບ​ຕໍ່​ຍາດ​ໄດ້ຜົນ​ສຳ​ເລັດ​ໃໝ່, ​ໃຫຍ່​ຫຼວງກວ່າ​ເກົ່າ, ສ້າງ​ປະ​ເທດ​ຈີນ​ກາຍ​ເປັນປະ​ເທດ​ສັງຄົມ​ນິຍົມ​ທີ່ທັນ​ສະ​ໄໝ, ມັ່ງຄັ່ງ​ເຂັ້ມ​ແຂງ, ປະຊາ​ທິປະ​ໄຕ, ສີວິ​ໄລ, ກົມ​ກຽວ ​ແລະ​​ສວຍສົດງົດ​ງາມ.


ຮຽນ​ບັນດາ​ທ່ານ,


ບົນ​ພື້ນຖານ​ແນວທາງ​ການພົວພັນ​ຕ່າງປະ​ເທດ​ເອກະລາດ, ​ເປັນ​ເຈົ້າ​ຕົນ​ເອງ, ສັນຕິພາບ, ມິດຕະພາບ, ການ​ຮ່ວມ​ມື ​ແລະ​ພັດທະນາ, ຫັນ​ເປັນ​ຫຼາຍ​ຝ່າຍ, ຫັນ​ເປັນ​ຫຼາກ​ຫຼາຍ, ​ເລີ່​ມຈາກ​ມູນ​ເຊື້ອ​ລັດທິ​ສາກົນ​​ທີ່ໂປ່​ງ​ໃສ ​ແລະ​ດ​້ວຍການ​ຖື​ສຳຄັນ​ສາ​ຍພົວພັນ​ມິດຕະພາບ​ອັນ​ຍາວ​ນານ​ລະຫວ່າງ​ສອງ​ພັກ, ສອງ​ລັດ ຫວຽດ-ຈີນ, ຄະນະ​ຜູ້​ແທນ​ພັກ​ກອມ​ມູນິດ​ຫວຽດນາມ​ເຂົ້າ​ຮ່ວມ​ກອງ​ປະ​ຊຸມ  ບົນ​ຈິດ​ໃຈເປີດ​ເຜີຍ ​ແລະ​ຮ່ວມ​ມື, ພ້ອມ​ກັນ​ສົນ​ທະນະ​ກັບ​ບັນດາ​ພັກ​ການ​ເມືອງ​ກ່ຽວ​ກັບ​ຫົວ​ຂໍ້       “​ເພື່ອ​ຄວາມ​ຜາ​ສຸກ​ຂອງ​ປະຊາຊົນ, ຄວາມ​ຮັບ​ຜິດ​ຊອບ​ຂອງ​ພັກ​ການ​ເມືອງ”


ຄາວ​ຍັງ​ມີ​ຊີວິດ, ປະທານ​ ​ໂຮ່ຈີ​ມິນ, ຜູ້​ກໍ່​ຕັ້ງ​ພັກ​ກອມ​ມູນິດ​ຫວຽດນາມ, ການ​ນຳຜູ້​​ຍິ່ງ​ໃຫຍ່ຂອງ​ຊົນ​ຊາດ​ຫວຽດນາມ, ຜູ້​ໄດ້​ອົງການຈັດ​ຕັ້ງ ອຸ​ຍ​ແນັກ​ໂກ ​ໄດ້​ຮັບ​ນາມ​ມະ​ຍົດ​ແມ່ນ​ວິລະ​ຊົນ ປົດ​ປ່ອຍປະ​ເທດ​ຊາດ ​ແລະ​ນັກ​ວັດທະນະທຳທີ່​ດີ​ເດັ່ນ​ຂອງຫວຽດນາມ, ​ໄດ້​ເຄີຍ​ເວົ້າ​ວ່າ: ປະຊາຊົນ​ແມ່ນ​ປະ​ເສີດ​ທີ່​ສຸດ, ​ແມ່ນ​ສຳຄັນ​ຍິ່ງ​ກວ່າ​ອັນ​ໃດ, ​ແມ່ນ​ສູງ​ສຸດ”, “​ໃນ​ທ້ອງຟ້າ​ບໍ່​ມີ​ຫຍັງ​ປະ​ເສີດ​ເທົ່າ​ກັບ​ປະຊາຊົນ. ​ໃນ​ໂລກ​ບໍ່​ມີ​ຫຍັງ​ເຂັ້ມ​ແຂງກວ່າ​ກຳລັງ​ສາມັກຄີ​ຂອງ​ປະຊາຊົນ”. ຂ້າ​ພະ​ເຈົ້າ​ເຊື່ອ​ໝັ້ນ​ວ່າ​ບັນດາ​ທ່ານ​ຜູ້​ແທນ​ລ້ວນ​ແລ້ວ​ແຕ່​ບິ​ແບ່ງ​ຕໍ່​ທັດສະນະ​ນີ້, ​ເພາະວ່າ​ປະຊາຊົນ​ແມ່ນ​ພື້ນຖານ​ທາງ​ສັງຄົມ, ​ແມ່ນ​ກົກ​ເຄົ້າ​ກຳລັງ​ແຮງ​ຂອງບັນດາ​ພັກ​ການ​ເມ​ືອງ ​ແລະ​​ແມ່ນ​ອົງການຈັດ​ຕັ້ງ​ການ​ເມືອງ, ພ້ອມ​ທັງ​ແມ່ນ​ຈຸດໝາຍ, ​ເປົ້າ​ໝາຍ​ຈຸມຸ້ງ​ໄປ​ສູ່​ບັນດາ​ແຜນ​ນະ​ໂຍບາຍ, ນະ​ໂຍບາຍ​ຂອງ​ແຕ່ລະ​ປະ​ເທດ ​ແລະ​ບັນດາ​ພັກ​ການ​ເມືອງ​ທີ່​ຊອບ​ທຳ.

ການ​ສະ​ແຫວ​ງຫາ​ຄວາມ​ຜາ​ສຸກ​ແມ່ນ​ຄວາມ​ມຸ້ງ​ຫວັງ ​ແລະ​ສິດຜົນປະ​ໂຫຍ​ດອັນ​ຊອບ​ທຳ​ຂອງ​ປະຊາຊົນ​ທຸກ​ຄົນ. ນັ້ນ​ແມ່ນ​ຄວາມ​ມຸ້ງຫວັງ​ຢ່າງ​ແຮງ​ກ້າ​ຕໍ່​ກັບ​ສັງຄົມ​ອັນ​ດີງາມ​​ເຊິ່ງຢູ່​ຫັ້ນ​ຜູ້​ຄົນ​ໃຜ​ກໍ​ໄດ້​ພັດທະນາ​ຢ່າງ​ຮອບດ້ານ; ​ມີ​ຊີວິດ​ອີ່​ໜຳ​ສຳລານ, ມີ​ຄວາມ​ຜາ​ສຸກ, ຢູ່​ໃນ​ຄວາມ​ສັນ​ຕິ​ພາບ, ທຸກຄົນ​ສະ​ເໝີ​ພາບ ​ເຊິ່ງກັນ, ຮັກ​ແພງຊ່ວຍ​​ເຫຼືອ​ເຊິ່ງກັນ​ແລະ​ກັນ. ຄຽງ​ຂ້າງ​ກັບ​ບັນດາ​ຄວາມ​ມຸ້ງ​ຫວັງ​ນັ້ນ, ປະຊາຊົນ​ຢູ່​ໃນ​ແຕ່​ລະ​ປະ​ເທດ, ພາກ​ພື້ນ​ລ້ວນ​ແຕ່​ມີ​ຄວາມ​ສົນ​ໃຈ​ອັນ​ຊອບ​ທຳ, ​ເຊັ່ນ​ການ​ຢຸດຕິ​ສົງຄາມ, ການ​ປະ​ທະ​ກັນ, ​ແກ້​ໄຂ​ຄວາມ​ບໍ່​ສະ​ເໝີ​ພາບ​ທາງ​ສັງຄົມ, ຄວາມທຸກ​ຍາກ, ຕ້ານ​ກັບ​ການ​ປ່ຽນ​ແປງ​ດິນ​ຟ້າ​ອາກາດ, ປ້ອງ​ກັນ​ພະຍາດ…

ສັນ​ຕິພາບ, ການ​ຮ່ວມ​ມື ​ແລະການ​ພັດທະນາ​ຍັງ​ແມ່ນ​ທ່າ​ອ່ຽງ​ໃນ​ໂລກ, ​ແຕ່​ປະຊາຊົນບັນດາ​ປະ​ເທດ​ກໍ​ພວມ​ປະ​ເຊີນ​ຕໍ່​ບັນດາ​ສິ່ງ​ທ້​າທາຍຢ່າງ​ດຸ​ເດືອດ, ສົງ​ຄົມ​ຍັງຜັນ​ແປ, ບັນດາ​ຄວາມ​ສ່ຽງທາງ​ດ້ານ​ຄວາມ​ຫຼ້າ​ຫຼັງ​ດ້ານ​ເສດ​ຖະກິດ, ຄວາມ​ບໍ່​ສະຫງົບ​ທາງ​ສັງ​ຄົມ ​ແລະ​ບັນດາ​ຄວາມ​ຂົ່ມຂູ່​ດ້ານ​ຄວາມ​ສະຫງົບ​ທີ່​ເປັນ​ມູນ​ເຊື້ອ​ກໍ​ຄື​ບໍ່​ເປັນ​ມູນ​ເຊື້ອ. ບັນດາ​ວິ​ກິດ​ການ​ເສດຖະກິດ-ສັງຄົມ, ຄວາມ​ບໍ່​ສະຫງົບ​ດ້ານ​ການ​ເມືອງ-ສັງຄົມ, ການ​ປ່ຽນ​ແປງ​ຂອງ​ດິນ​ຟ້າ​ອາກາດ, ມົນ​ລະ​ພິດ​ສິ່ງ​ແວດ​ລ້ອມ, ການ​ເຄື່ອນ​ໄຫວ​ກໍ່​ການ​ຮ້າຍ, ພະຍາດ​ໂກວິດ-19 ພວມ​ເກີດ​ຂຶ້ນ​ໄດ້​ກະທົບ​ຢ່າງ​ເລິກ​​ເຊິ່ງຕໍ່​ທຸກ​ດ້ານ​ຂອງ​ຊີວິດ ດ້ານ​ເສດຖະກິດ-ສັງຄົມ​ທົ່ວ​​ໂລກ ​ແລະ​ຊີວິດ​ການ​ເປັນ​ຢູ່​ຂອງ​ຄົນ.

ດ້ວຍ​ບົດບາດ​ແມ່ນ​ການຈັດ​ຕັ້ງ​ການ​ເມືອ​ງ-ສັງຄົມ​ທີ່​ສຳຄັນ​ໃນ​ຊີວິດ​ການ​ເປັນ​ຢູ່​ຂອງ​ບັນດາ​ປະ​ເທດ ​ແລະ​ກໍ​ແມ່ນ​ເຈົ້າ​ກຳ​ສຳຄັນ​ໃນ​ສາຍ​ພົວພັນ​ສາກົນ, ບັນດາ​ພັກ​ການ​ເມືອງ, ການຈັດ​ຕັ້ງ​ການ​ເມືອງ-ສັງຄົມ​ຕ້ອງ​ເສີມ​ຂະຫຍາຍ​ບົດບາດ​ຂອງ​ຕົນ, ​ພ້ອມ​ກັບ​ລັດຖະບານ​ບັນດາ​ປະ​ເທດ​ເພື່ອ​ນຳ​ເອົາ​ຄວາມ​ຜາ​ສຸກ​ໃຫ້​ແກ່​ປະຊາຊົນ, ​ເຂົ້າ​ຮ່ວມ​ຢ່າງ​ຕັ້ງໜ້າ​ເຂົ້າ​ໃນຂະ​ບວນວິວັດ​ແຫ່ງ​ການ​ປະ​ເຊີນ​ໜ້າ​ກັບ​ບັນດາ​ສິ່ງທ້າ​ທາຍ​ທົ່ວ​ໂລກ, ຍົກ​ສູງ​ຄວາມ​ສາມາດ​ໃນ​ການ​ຄຸ້ມ​ຄອງ​ບໍລິຫານ​ທົ່ວ​ໂລກ, ຈາກ​ນັ້ນ​ປະຕິບັດ​ຄວາມ​ມຸ້ງ​ຫວັງ​ຢ່​າງ​ແຮງ​ກ້າ​ຄວາມ​ຜາ​ສຸກ​ຂອງ​ມວນ​ມະນຸດ. ຂ້າ​ພະ​ເຈົ້າ​ຂໍ​ບິ​ແບ່ງ​ບາງຄຳ​ຄິດ​ຄຳ​ເຫັນ​ຄື​ດັ່ງ​ນີ້:


ທີ​ໜຶ່ງ, ​ໃນ​ລະດັບ​ຊາດ, ການ​ສ້າງ ​ແລະ​ປະຕິບັດ​ແຜນ​ນະ​ໂຍບາຍ, ​ແນວທາງ, ​ໂຄງການ​ການ​ເມືອງ​ຕ້ອງ​ເລີ່​ມຈາກ​ຄວາມ​ຮັບ​ຮູ້ ​“ຖື​ປະ​ຊາ​ຊົນ​ເປັນ​ກົກ​ເຄົ້າ”, ຖື​ປະຊາຊົນ​ເປັນ​ໃຈກາງ, ຖື​ຄວາມ​ຜາ​ສຸກ​ຂອງ​ປະຊາຊົນ​ເປັນ​ຈຸດໝາຍທີ່​ສູງ​ສຸດ, ຈາກ​ນັ້ນ​ຊຸກຍູ້​ລັດ​ກໍ່ສ້າງ, ຜັນ​ຂະຫຍາຍ​ປະຕິບັດ​ກົດ     ໝາຍ, ນະ​​ໂຍບາຍທີ່​ເໝາະສົມ, ມີ​ປະສິດທິ​ຜົນ ​ແລະ​ເປ​ັນລາຍ​ລະອຽດ​ເພື່ອ​ຮັບປະກັນ​ການ​ພັດທະນາ​ຖືກ​ຕ້ອງຕາ​ມທິດ​ນັ້ນ.

ທີ​ສອງ, ບັນດາ​ປະ​ເທດ, ພັກ​ການ​​ເມືອງ​ຕ້ອງ​ຍົກ​ສູງ​ຈິດ​ໃຈ​ສາມັກຄີ, ວົງ​ຄະນາ​ຍາດ​ທີ່​ມີ​ຄວາມ​ຮັບຜິດຊອບ; ​ເພີ່ມ​ທະວີ​ການ​ສົນທະນາ, ​ເຂົ້າ​ໃຈ​ເຊິ່ງກັນ​ແລະ​ກັນ, ຮ່ວມ​ມື​ສາກົນ, ​ເຄົາລົບ​ຜົນ​ປະ​ໂຫຍ​ດອັນ​ຊອບ​ທຳ​ເຊິ່ງກັນ​ແລະ​ກັນ, ຮ່ວມ​ມື​ຮັບ​ມື​ກັບ​ບັນດາ​ສິ່ງ​ທ້າ​ທາຍ​ດ້ານ​ຄວາມ​ສະຫງົບ​ທີ່ເປັນ​ມູນ​ເຊື້ອ ​ແລະ​ບໍ່​ເປັນ​ມູນ​ເຊື້ອ; ຍົກ​ສູງ​ກົດໝາຍ​ສາກົນ, ​ເປັນ​ຕົ້ນ​ແມ່ນ​ການ​ແກ້​ໄຂ​ບັນຫາທີ່​ຍັງ​ຂັດ​ແຍ່ງ, ​ແກ່ງ​ແຍ້ງກັນ. ​ເມື່ອ​ໃດ​ບັນດາ​ປະ​ເທດ, ບັນດາ​ຊົນ​ຊາດ​ຮ່ວມ​ກັນ​ສັນຕິພາບ, ມິດ​ຕະພາບ, ​ເຄົາລົບ​ເຊິ່ງກັນ, ຊ່ວຍ​ເຫຼືອ​ເຊິ່ງກັນ, ​ເພື່ອ​ອະນາຄົດ​ອັນ​ດີງາມ​ລວມຂອງ​ມະນຸດ, ​​ເວລາ​ນັ້ນ​ປະຊາຊົນ​ໃນ​ໂລກ​ຈຶ່ງ​ໄດ້​ຮັບ​ຄວາມ​ຜາ​ສຸກ​ຢ່າງ​ຄົບ​ຖ້ວນ ​ແລະ​ແທ້​ຈິງ.


ອັນ​ທີ​ສາມ, ໜ້າ​ທີ່​ອັນ​ຮີບ​ດ່ວນ​ປັດຈຸບັນຂອງ​ບັນດາ​ປະ​ເທດ​ພັກ​ການ​ເມືອງ ​ແລະ​ການຈັດ​ຕັ້ງ​ການ​ເມືອງ-ສັງຄົມ​ແມ່ນ​ເພື່ອ​ປົກ​ປັກ​ຮັກສາ​ຄວາມ​ຜາ​ສຸກ​ຂອງ​ປະຊາຊົນ, ຍູ້​ຖອຍ​ພະຍາດ​​ໂກວິດ-19 ​ໂດຍ​ໄວ, ຟື້ນ​ຟູ​ພັດທະນາ​ເສດຖະກິດ, ຮັບປະກັນ​ຄວາມ​ສະຫງົບ​ສັງຄົມ. ​ເພື່ອ​ປະຕິບັດ​ປະສິດທິ​ຜົນ​ໜ້າ​ທີ່​ນີ້, ຄວາມ​ມານະ​ພະຍາຍາມ ​ແລະ​ຄວາມ​ເປັນ​ເອກະ​ພາບ​ຂອງ​ບັນດາ​ລັດຖະບານ, ພັກ​ການ​ເມ​ືອງ, ການຈັດ​ຕັ້ງ ​ແລະ​ປະຊາຊົນ​ແມ່ນ​ປັດ​ໄຈ​ຫຼັກ​ແຫຼ່ງ, ​ແຕ່​ການ​ຮ່ວມ​ມື​ສາກົນ​ມີ​ປະສິດທິ​ຜົນ ທີ່​ມີ​ຄວາມ​ໝາຍ​ສຳຄັນ​ຫຼາຍ, ​ໃນ​ນັ້ນ​ການ​ຮັບປະກັນ​ແຫຼ່ງສະໜອງ, ​ເຂົ້າ​ໃກ້​ຢ່າງສະ​ເໝີ​ພາບ, ຊັກ​ຢາ​ວັກ​ຊິນປ້ອງກັນ​ພະຍາດ​ຢ່າງ​ທັນ​ການ.

ຮຽນ​ບັນດາ​ທ່ານ​,

​
​ໂຄງການ​ການ​ເມືອງ​ສະບັບ​ທຳ​ອິດ​ຂອງ​ພັກ​ກອມ​ມູນິດ​ຫວຽດນາມ​ໄດ້​ກຳນົດ​ໜ້າ​ທີ່​ພຶ້ນຖານ​ຂອງ​ການ​ປະຕິວັດ​ຫວຽດນາມ​ແມ່ນ​ຕອບ​ສະໜອງ​ຄວາມ​ຮຽກຮ້ອງຈຳ​ເປັນ​ຂອງ​ຊົນ​ຊາດ ​ແລະ​ຄວາມ​ມຸ້ງ​ຫວັງ​ຢ່າງ​ແຮງ​ກ້າ​ຂອງ​ປະຊາຊົນ. ປະທານ ​ໂຮ່ຈິີມິນ ຄາວ​ຍັງ​ມີ​ຊີວິດ ກໍ​​ເຄີຍ​ສັ່ງສອນວ່າ ສະມາຊິກພັກຍາມ​ໃດ​ກໍ​ຕ້ອງ​ເຊື່ອມ​ຊຶມ​ທັດສະນະ “ຜົນ​ປະ​ໂຫຍ​ດສຳ່​ໃດ​ກໍ​ເພື່ອ​ປະຊາຊົນ, ສິດອຳນາດ​​ເທ​ົ່າ​ໃດ​ລ້ວນ​ແລ້ວ​ແຕ່​ແມ່ນ​ຂອງ​ປະຊາຊົນ”.

ສະໜິດ​ຕິດ​ແທດ​​ອັນ​ເລືອດ​ເນື້ອ​ກັບ​ປະຊາຊົນ ​ແລະ​​ໄດ້​ປະຊາຊົນ​ສະໜັບສະໜູ​ນ, ພັກ​ກອມ​ມູນິດ​ຫວຽດນາມ​ນຳພາ​ພ້ອມ​ກັບ​ປະຊາຊົນ​ຫວຽດນາມ​ໄດ້​ຜ່ານ​ພົ້ນ​ຄວາມ​ຫຍຸ້ງຍາກ, ສິ່ງ​ທ້າ​ທາຍ​ນາໆ​ປະການ​ຜ່ານ 90 ກວ່າ​ປີ. ​ເລີ່​ມຈາກ​ເວລາ​ກຳ​ເນີ​ດ, ພັກ​ກອມ​ມູນິດ​ຫວຽດນາມ​ໄດ້​ນຳພາ​ປະຊາຊົນ ຫວຽດນາມ​ປະຕິບັດ​ຄວາມ​ມຸ້ງ​ຫວັງ​ຢ່າງ​ແຮງ​ກ້າ​ຂອງ​ປະຊາຊົນ​ຜູ້​ຖືກ​ເປັນ​ຫົວ​ເມືອງ​ຂຶ້ນ​ແມ່ນ​ຍາດ​ໄດ້​ຄວາມ​​ເປັນ​ເອກະລາດ​ໃນ​ປີ 1945, ຫຼັງຈາກ​ນັ້ນ​ປະຕິບັດ​ຢ່າງມີ​ໄຊ​ສອງ​ຂະ​ບວນການ​ຕໍ່ສູ້​ທົ່ວ ປະຊາຊົນ​ເພື່ອ​ຍາດ​ໄດ້ ​ແລະ​ປົກ​ປັກ​ຮັກສາ​ຄວາມ​​ເປັນ​ເອກະລາດ​ຊົນ​ຊາດ, ​ໂຮມ​ປະ​ເທດ​ຊາດ​ເປັນ ອັນ​ໜຶ່ງ​ອັນ​ດຽວ​ໃນ​ປີ 1975. ນັບ​ຈາກ​ນັ້ນ, ປະຊາຊົນ​ຫວຽດນາມຢູ່​ພາຍ​ໃຕ​້ການ​ນຳພາ​ຂອງ​ພັກ​ກອມ​ມູນິດ​ຫວຽດນາມ, ​ໄດ້​ປົກ​ປັກ​ຮັກສາ​ໜັກ​ແໜ້ນ​ພື້ນຖານ​ເອກະລາດ​ປະ​ເທດ​ຊາດ​ຂອງຕົນ, ຍາດ​ໄດ້​ໄຊຊະນະ​ໃນ​ການ​ສູ້​ຮົບ​ປົກ​ປັກ​ຮັກສາ​ປະ​ເທດ​ຊາດ, ​​ຟື້ນ​ຟູ​ຫຼັງ​ສົງ​ຄາມ ​ແລະ​ບັນລຸ​ໄດ້​ບັນດາ​ຜົນສຳ​ເລັດ​ອັນ​ໃຫຍ່​ຫຼວງ​ໃນ​ພາລະກິດ​ແຫ່ງ​ການ​ປ່ຽນ​ແປງ​ໃໝ່, ພັດທະນາ​ປະ​ເທດ​ຊາດ.

ປັດຈຸບັນ, ຫວຽດນາມ​ແມ່ນ​ປະ​ເທດ​ພວມ​ພັດທະນາ, ບັນລຸ​ລາຍ​ຮັບລະດັບ​ປານ​ກາງ, ​ແມ່ນ​ໜຶ່ງ​ໃນ​ບັນດາ​ພື້ນຖານ​ເສດຖະກິດ​ທີ່​ມີ​ຈັງຫວະ​ການ​ເຕີບ​ໂຕ​ໄວ​ອັນ​ດັບ​ແຖວ​ໜ້າ​ໃນ​ໂລກ; ວັດທະນະ ທຳ​ຂະຫຍາຍຕົວ, ຊີວິດ​ການ​ເປັນ​ຢູ່​ດ້ານ​ວັດຖຸ ​ແລະ​ຈິດ​ໃຈ​ຂອງ​ປະຊາຊົນ​ໄດ້​ປັບປຸງ, ຂຶ້ນ​ໃນ​ກຸ່ມ​ປ​ະ​ເທດ​ບັນລຸ​ອັດຕາ​ສູງກ່ຽວ​ກັບ​ການ​ພັດທະນາ​ຄົນ​ຂອງ​ສະຫະ​ປະຊາ​ຊາດ, ​ເປັນ​ຕົ້ນ​ແມ່ນ​ທຽບ​ກັບ​ບັນດາ​ປະ​ເທດ​ທີ່​ມີ​ລະດັບ​ການ​ພັດທະນາ​ທຽບ​ເທົ່າ; ກາຍ​ເປັນ​ພາຄີ​ທີ່​ຕັ້ງໜ້າ, ມີ​ຄວາ​ມຮັບຜິດຊອບ ຂອງ​ວົງ​ຄະນາ​ຍາດ​ສາກົນ. ​ໃນ 1 ກວ່າ​ປີຜ່ານມາ, ຫວຽດນາມ​ໄດ້​ມານະ​ພະຍາ​ຍາມ​ຮັບ​ມື​ກັບ​ການ ​ແຜ່​ລະບາດຂອງ​ພະຍາດ​ໂກວິດ - 19, ຖື​ສຸຂະພາບ ​ແລະ​ຄວາມ​ປອດ​ໄພ​ດ້ານ​ຊີວິດ​ຂອງ​ຄົນ​ແມ່ນ ​ເໜືອກ​ວ່າ​ສິ່ງ​ໃດ, ກ່ອນ​ອື່ນ​ໝົດ; ​ເປັນ​ເຈົ້າ​ການ, ຕັ້ງໜ້າ​ປ້ອງກັນພະຍາດ​ຢ່າງ​ມີ​ປະສິດທິ​ຜົນ, ທັງ​ຍູ້​ແຮງ​ການ​ຟື້ນ​ຟູ, ພັດທະນາ​ເສດຖະກິດ, ຮັບປະກັນ​ຄວາມ​ສ​ະຫງົບ​ທາງ​ສັງຄົມ.


ບົດຮຽນ​ຈາກ​ພຶດຕິ​ກຳ​ຕົວ​ຈິງຂອງ​ພວກ​ຂ້າພະ​ເຈົ້າ​ແມ່ນ​ຍາມ​ໃດ​ກໍ​ຖື​ຄວາມ​ຜາ​ສູກຂອງ​ປະຊາ ຊົນ​ເປັນ​ຈຸດໝາຍ​ສູ້​ຊົນ, ອີງ​ໃສ່ກຳລັງ​ຢ່າງ​ແຮງ​ກ້າ​ຂອງ​ປະຊາຊົນ. ພັກ​ນຳພາຜ່ານ​ແນວທາງ​ການ​ພັດ ທະນາ​​ໂດຍອີງ​ໃສ່​ບັນດາ​ກົດ​ເກນ​​ພາ​ວະ​ວິ​ໄສ, ການ​ເຕີບ​ໂຕ​ເສດຖະກິດ​ໄປ​ຄຽງຄູ່​ກັບການ​ປະ​ຕິ​ບັດ ຄວາມ​ກ້າວໜ້າ ​ແລະ​ຍຸຕິ​ທຳ​ທາງ​ສັງຄົມ, ປົກ​ປັກ​ຮັກສາ​ສິ່ງ​ແວດ​ລ້ອມ, ຖື​ວັດທະນະທຳ​ແມ່ນ​ພື້ນ ຖານ​ດ້ານ​ຈິດ​ໃຈ​ຂອງ​ສັງຄົມ; ສ້າງ​ລັດ​ແຫ່ງ​ອຳນາດ​ກົດໝາຍ​ຂອງ​ປະຊາຊົນ, ​ໂດຍ​ປະຊາຊົນ ​ແລະ​ເພື່ອ​ປະຊາຊົນ; ປຸກລຸກ ​ແລະ​ເສີມ​ຂະຫຍາຍ​ກາ​ນປ່ຽນ​ແປງ​ໃໝ່, ປະດິດ​ສ້າງ, ການ​ເຂົ້າ​ຮ່ວມ​ຂອງ ທົ່ວສັງຄົມ; ພັດທະນາ​ສາຍ​ພົວພັນ​ສັນຕິພາບ, ມິດ​ຕະພາບ ​ແລະ​ການ​ຮ່ວມ​ມື​ກັບ​ບັນດາ​ປະ​ເທດ​ໃນ​ໂລກ. ດ້ວຍ​ມາ​ນະ​ຈິດ ​ແລະ​ການ​ຕັດສິນ​ໃຈ​ສູງ​ຂອງ​ຊົນ​ຊາດ​ແມ່ນ​ພັດທະນາ​ປະ​ເທດ​ຊາດ​ວັດທະນາ​ ຖາວອນ, ມີ​ຄວາມ​ຜາ​ສຸກ, ພັກ, ລັດ ​ແລະ​ປະຊາຊົນ​ຫວຽດນາມ​ພວມ​ມານະ​ພະຍາຍາມ​ເພີ່ມ​ທະວີ ການ​ກໍ່ສ້າງ​ພັກ ​ແລະ​ລະບົບ​ການ​ເມືອງ​ໂປ່​ງ​ໃສ, ​ເຂັ້ມ​ແຂງ, ຮອບ​ດ້ານ, ການ​ເຄື່ອນ​ໄຫວ​ມີ​ຜົນ​ສັກສິດ, ມີ​ປະສິດທິ​ຜົນ; ຍູ້​ແຮງພາລະກິດ​ການ​ປ່ຽນ​ແປງ​ໃໝ່​ຢ່າງຮອບດ້ານ, ຄົບ​ຊຸດ, ການ​ເຄື່ອນ​ໄຫວ​ມີ​ຜົນ​ສັກສິດ, ມີ​ປະສິດທິ​ຜົນ; ຍູ້​​ແຮງ​ພາລະກິດ​ແຫ່ງ​ການ​ປ່ຽນ​ແປງ​ໃໝ່​ຢ່າງຮອບດ້ານ, ຄົບ​ຊຸດ, ຫັນ​ເປັນ​ອຸດສາຫະກຳ, ຫັນ​ເປັນ​ທັນ​ສະ​ໄໝ; ສືບ​ຕໍ່​ຜັນ​ຂະຫຍາ​ຍມີ​ປະສິດ​ທິຜ​ົນ​ແນ​ວທາງ​ການ ຕ່າງປະ​ເທດ​ເອກະລາດ, ​ເປັນ​ເຈົ້າ​ຕົນ​​ເອງ, ຫັນ​ເປັນ​ຫຼາຍ​ຝ່າຍ, ຫັນ​ເປັນ​ຫຼາກ​ຫຼາຍ ​ແລະ​ເຊື່ອມ​ໂຍງ ສາກົນ​ຮອບດ້ານ ​ແລະ​ເລິກ​ເຊິ່ງ, ​ເປັນ​ເພື່ອນ, ​ເປັນ​ຄູ່​ຮ່ວມ​ມື​ໄວ້​ເນື້ອ​ເຊື່ອ​ໃຈ ​ແລະ​ເປັນ​ພາຄີ​ທີ່​ຕັ້ງໜ້າ, ມີ​ຄວາມ​ຮັບຜິດຊອບ​ໃນ​ວົງ​ຄະນາ​ຍາດ​ສາກົນ;​​ ​ເປີດ​ກວ້າງ​ສາຍ​ພົວພັນ ​ແລະ​ຍູ້​ແຮງ ການ​ຮ່ວມ​ມື​ກັບ​ບັນດາ​ກຳລັງ​ການ​ເມືອງ, ສັງຄົມ ​ແລະ​ປະຊາຊົນ​ບັນດາ​ປະ​ເທດ, ສູ້​ຊົນ​ເພື່ອ​ຄວາມ​ສັນຕິ ພາບ, ​ເອກະລາດ​ຊົນ​ຊາດ, ປະ​ຊາ​ທິປະ​ໄຕ, ການ​ຮ່ວມ​ມື​ພັດ​ທະນາ ​ແລະ​ກ້າວໜ້າ​ທາງ​ສັງຄົມ.

​ເນື່ອງ​ໃນ​ໂອກາດ​ນີ້, ຕາງໜ້າ​ພັກ, ລັດ ​ແລະ​ປະຊາຊົນ​ຫວຽດນາມ​, ຂ້າພະ​ເຈົ້າ​ສະ​ແດງ​ຄວາມ​ຂອບ​ອົກ​ຂອບ​​ໃຈ​ຕໍ​່ການ​ສະໜັບສະໜູນ, ການ​ຊ່ວຍ​ເຫຼືອ​ຂອງປະຊາຊົນ​ບັນດາ​ປະ​ເທດ, ບັນດາ​ຍພັກ​ການ​ເມືອງ, ບັນດາ​ການຈັດ​ຕ້ັງ​ການ​ເມືອງ-ສັງຄົມ​ຕໍ​່ຫວຽດນາມ​ຜ່ານ​ບັນດາ​ໄລຍະ. ພວກ​ຂ້າພະ​ເຈົ້າ ສະ​ແດງ​ຄວາມ​ຂອບ​ອົກ​ຂອບ​ໃຈ​ຕໍ່​ການ​ຊ່ວຍ​ເຫຼືອ​ໃນ​ຫຼາຍ​ດ້ານ​ຂອງ​ຈີນ​ໃນ​ຂະ​ບວນຕໍ່ສູ້​ຍາດ​ໄດ້​ຄວາມ​ເປັນ​ເອກະລາດ​ຂອງ​ຫວຽດນາມ​ໃນ​ເມື່ອ​ກ່ອນ ​ແລະ​ພັດທະນາ​ປະ​ເທດ​ຊາດ​ປັດຈຸບັນ.


ອວຍພອນ​ກອງ​ປະຊຸມ​ສຸດ​ຍອດ​ລະຫວ່າງ​ພັກ​ກອມ​ມູນິດ​ຈີນ​ກັບ​ບັນດາ​ພັກ​ການ​ເມືອງ ​ໃນ​ໂລກ​ປະສົບ​ຜົນສຳ​ເລັດ​ຢ່າງ​ຈົບ​ງາມ

ຂໍ​ຂອບ​ໃຈ.

